
HYRJE

Ligji pér Parandalimin e Konfliktit té Interesit
né Ushtrimin e Funksionit Publik (Ligji), edhe
pse si géllim ka gartésimin e késaj fushe si
dhe krijimin e konditave pér identifikimin dhe
parandalimin e konfliktit té interesit, prapése-
prapé nuk do té arrijé né praktiké ta bgjé njé
gjé te tille. Kodifikimi juridik i konfliktit té inter-
esit éshté njéra prej sferave mé té ndérlikuara
né luftén kundér korrupsionit. Kryesisht ky
ndérlikim lidhet me faktin se a pérbén konf-
liktiiinteresit njé vepér penale né vetvete apo
éshté vetém njéra prej rrugéve pér gjenerimin
e veprave tjera penale mirépo gé né vetvete,
konflikti i interesit nuk pérbén vepér penale.

Ligji pér parandalimin e konfliktit té interesit
né ushtrimin e funksionit té larté publik ka
nevojé pér obligime pérkatése té raportimit,
pasi aktualisht rastet e konfliktit té interesit
vazhdojné té jené kryesisht té pa raportu-
aral. Bazuar né hulumtimin e Cohu!, ligji
pér parandalimin e konfliktit té interesit né
ushtrimin e funksionit té larté publik duhet
ndryshuar dhe amandamentuar né ményré
gé ligji siitillg, té jeté i harmonizuar me Ko-
din Penal?, i cili e parasheh konfliktin e inter-
esit vepér penale.

1 Komunikata e Komisionit Evropian pér studimin e fizibilitetit
pér MSA mes BE-Kosové 2012.

2 EU- Kosovo Stabilization Association Process Dialogue
(SAPD), Conclusions Ref. Ares (2014)393846-18/02/2014

Mé géllim té pérmbushjes sé kérkesave gé
dalin nga MSA-ja, institucionet e Kosovés
premtojné se do té krijojné hapa konkret né
kompletimin e kornizés ligjore né pérputh-
je me standardet e BE-sé. Ligji pér paran-
dalimin e konfliktit té interesit do té ndry-
shohet duke adresuar obligimet pérkatése
té raportimit té rasteve té konfliktit. Me
ndryshimet e tilla gjithashtu do té plotéso-
het/ndryshohet Ligji pér konflikt té interesit,
duke parashikuar ekzekutimin e sanksione-
ve me bindése dhe proporcionale.?

3 Plani | Veprimit pér MSA 2012.



TE GJETURAT
KRYESORE

Kategorizimi i Konfliktit

té Interesit - nevoja pér
kategorizim té konfliktit té
interesit sipas funksioneve
zyrtare, (p.sh. njé kategorizim
mund té jeté: konflikti i interesit
gé pérfshin funksionet politike,
dhe kategoria ge i pérfshin
funksionet e shérbimit civil);

Rregullimi dhe sanksionimi
me Kodin Penal, (sgarimi

i veprés penale konflikti i
interesit);

Fshehja e Konfliktit té
Interesit;

Afatet pér shmangien e
konfliktit té interesit;

Shkeljet ligjore té AKK-sé
me rastin e deklarimit té
konfliktit té interesit (rastet);

Parashkrimi apo vjetérsimi
(me projektligjin e ri);

Aspektet krahasuese.... et;.



COHU! konsideron se éshté i nevojshém gjithashtu
klasifikimi i konfliktit té interesit sipas niveleve
apo funksionve té zyrtarit. Klasifikimi i konfliktit
té interesit sipas niveleve apo funksionve té zyrtarit
do té ishte me réndési pér té shmangur gjithashtu
kolezionin e mundshém té Ligjit pér parandalim té
konfliktit té interesit né ushtrimin e funksionit publik
me Kushtetutén e vendit dhe me ligje té tjera. Klas-
ifikimi i konfliktit té interesit sipas funksioneve duhet
té béhet pér arsye se nuk mund té konsiderohen té
njéjta ndalesat si pér funksionet e larta politike si pér
funksionet e tjera civile. Shembull: Ligji pér konfliktin
e interesit thoté se zyrtarét kané té drejté té ushtrojné
poste né organet udhéheqése té partive politike, ose
té jené né krye té partive politike krahas ushtrimit té
funksionit publik.

Sipas dispozités sé tillg, zyrtarét e larté publiké, né
kété rast edhe vet presidenti, mund té ushtrojné funk-
sione udhéhegése né subjekte politike.

Njé dispozité e tillé né vecanti nuk mund té viejé pér
presidentin e vendit, pér arsye se bie né kundérshtim
direkt me Kushtetutén. Kushtetuta e Republikés sé
Kosovés ndalon ushtrimin e funksionit té& udhéheqgésit
té partisé krahas me funksionin e presidentit té vendit
(rasti Sejdiu).

COHU! konsideron se “ushtrimi i vazhdueshém i
konfliktit té interesit” pérbén njé vepér penale dhe si
i tillé duhet té penalizohet me Kodin Penal té Kosovés.
Né kété kuptim, Ligji ka si té meté té tij themelore
mos penalizimin e “ushtrimit té vazhdueshém té
konfliktit té interesit” pasi qé si kategori juridike nuk
éshté e pérfshire né Kodin Penal. Késhtu, penalizimi
joiqartéikonfliktit té interesit ka béré gé njé numér
i zyrtaréve té larté publiké té ushtrojné funksione gé
realisht pérbéjné konflikt interesi* dhe si té tilla do té
duhej té ishin té dénueshme.

Pérveg késaj, edhe kategorité si: “fshehje e konfliktit

té interesit”; “mosdeklarimi /refuzimi i deklarimit
té konfliktit té interesit”; apo “deklarimiirrejshémi
konfliktit té interesit”, nuk jané té pérfshira né Kodin
Penal dhe rrjedhimisht as né ligj. Si té tilla, mungesa
e penalizimit té kétyre kategorive juridike, béné gé
Ligji pér parandalimin e konfliktit té interesit mos té
jeté efektiv né praktiké né parandalimin dhe luftimin
e shfaqgjes sé konfliktit té interesit.

4 COHU! né fillim té viti 2008 ka bére kallézim penal ndaj kryeministrit t& Kosovés Hashim Thagi, pasigé ky kishte propozuar Dino Hasanaj si kryetar té Bordit té
AKM-sé. Vendimi i datés 25.03.08, me te cilin Qeveria propozon z. Dino Asanaj pér anétar bordi né AKM, pérkundér asaj qé i njéjti ishte aksionar né kompaniné

IPKO. Z. Asanaj éshté caktuar anétar bordi me vendim té PSSP-sé.

Vendimi i prokurorit ndérkombétar daté 17.04.08, me té cilin e ka hedhur kallézimin penal ushtruar nga COHU! kundér kryeministrit Hashim Thagi, me arsyetimin
se veprimet e z. Thaci nuk pérbéjné vepér penale e cila ndiget zyrtarisht, por duke pohuar gé emérimi i z. Asanaj né bord té AKM-sé éshté konflikt interesi
sepse IPKO dhe PTK kané nénshkruar njé marréveshje interkoneksioni ku interesi pronésor i z. Asanaj né IPKO mund té bjeré né konflikt me pérgjegjésité e tij né
administrimin e PTK gé éshté ndérmarrje publike dhe kjo paraget shkelje té nénparagrafit (d) seksioni 12.5 té rregullores 2005/18 i cili thoté qé& “Asnjé person
nuk mund té béhet ose té mbetet drejtor nése...d) ka interesa té cilat jané né kundérshtim me pérgjegjésité e tij sipas nenit 15"

Po ashtu, Lévizja FOL né maj ka publikuar njé listé me 7 zyrtaré té larté publiké té cilét kané vazhduar t’i ushtrojné dy funksione té cilat jané né konflikt

interesi me njéra tjetrén. Shih Koha Ditore 12.05.2010.



VENDIMET E
AKK-sé PER
KONFLIKT TE
INTERESIT

gjendjen e konfliktit té interesit, pérmbajné procedura e konfliktit té

Vendimet me te cilat AKK-ja vendosé pér 2 Vendimet me té cilat mbyllet
njé séré paqgartésish dhe gabimesh, té cilat B interesit, pas shmangies sé

i béjné vendimet e tilla t& mos jené té njéjta konfliktit ose pér mungesé

varésisht prej zyrtarit. provash, por qé konflikti i
interesit éshté né mes sferés

Né pérgjithési vendimet e AKK-sé pér konf- publike dhe private; si dhe

likt té interesit mund té kategorizohen né tri

grupe: Vendimet me té cilat mbyllet
procedura e konfliktit té interesit
1 Vendime me té cilat vertetohet B pér mungesé provash, por gé
[ |

gjendja e konfliktit té interesit konflikti i interesit éshté né mes
dhe lénda dérgohet né sferés publike dhe publike.
proceduré kundérvajtése né

gjykaten kompetente;



Hulumtimi i organizatés COHU! identifikon se vendimet e
AKK-sé né pérgjithési pérmbajné kéto paqartési:

® Sé pari né shumicén e vendimeve nuk kemi
datén e fillimit té hetimit nga AKK,

® Sé dyti nuk kemi datén e thirrjes sé zyr-
tarit né Agjenci pér té diskutuar lidhur me
gjendjen e konfliktit té interesit dhe pér
ballafagimin e fakteve té paléve,

® Sé treti nuk kemi daté té caktuar se pér sa
kohé duhet gé zyrtari ta shmangé konfliktin
e interesit, dhe

® Sé katérti, afati i dyté paralajmérues te
disa zyrtaré, té cilét nuk e respektojné afatin
e paré té AKK-sé.

Rasti: Abdyl Hasani

AKK mbyllé rastin pér prova té pamjaftueshme pér té
deshmuar konfliktin e interesit. Hasani punon si kryesues
i bordit t& kompanisé regjionale Hidromorava, dhe nje-
kohésisht punon né kompaniné private “Bejta Commerce”.
Mundésia e konfliktit té interesit né keté rast ekziston pér
arsye se Hasani mund té ndikojé né kompaniné regjionale
Hidromorava gé té jipen tenderé pér kompaniné private
“Bejta Commerce”, ku Hasani éshté i punésuar. Sido gé
té jeté né vendimin e AKK-sé né keté rast, nuk referohet
fare se né bazé té cilit nen té Ligjit pér parandalimin e
konfliktit té interesit, rasti né fjalé hidhet poshté pér ar-
sye te provave té pamjaftueshme. Pra, AKK ka nxjerré ven-
dim pa u referuar fare né ligjin gé e rregullon kété fushé.

Rastet e dy njoftimeve
paralajmeruese

Né disa raste AKK-ja u dérgon nga dy njoftime para-
lajméruese zyrtaréve gé gjinden né konflikt té interesit,
me té cilét kérkon nga zyrtarét gé té shmangin gjendjen e
konfliktit té interesit. Né kéto raste Agjencia nuk referohet
fare né ligj, me ané té té cilit ekzistojné ose jo kéto afate, (
rasti Milazim Shatri, Veton Nevzati, Gani Ibrahimi, Agron
Kryeziu et).), né té gjitha kéto raste Agjencia ka dérguar
ngady shkresa paralajméruese pér zyrtarét, dhe até pasi
gé nuk éshté respektuar afati i dhéné né shkresen e paré
pér shmangie té konfliktit i dérgohet edhe shkresa e dyté.

Ligji nuk njeh dérgimin e dy shkresave paralajméruese,
né nenin “18 procedura administrative e Agjencisé pér
rastet e konfliktit te interesit, paragrafi 7. Nése pas zg-
Jjedhjes, emérimit, ose konfirmimit t€ mandatit, personi
zyrtarilarté vazhdon té kryej njé aktivitet apo funksion qé
Ky ligj e pércakton si té papajtueshém me funksionin e ri,
Agjencia e paralajméron personin zyrtar té larté dhe ven-
dosé njé afat sipas té cilit atij do t'i kérkohet té ndérpresé
aktivitetin apo té heqé doré nga posti” Kjo nénkupton
shkresén paralajmméruese gé Agjenciaidérgon zyrtarit me
ané té té cilés kérkon gé té shmangé konfliktin e interesit
dhe né té cilén shkresé, do té duhej té vendosej njé afat
i caktuar, brenda sé cilés do té duhej té béhej shmangia
e konfliktit. Ky afat nuk éshté i caktuar me ligj, dhe kjo i
mbetet Agjencisé ta vendosé, mirépo kjo éshté njé e meté
e ligjit, sepse afati duhet té pércaktohet me ligj, dhe jo t'i
lihet Agjencisé vendosja e afatit, pér arsye té heqgjes sé
mundésisé sé keqpérdorimit né varési té zyrtarit. Kjo pér
arsye se pér njé zyrtar mund té lejohet njé afat mé i gjaté
e pér njé tjetér njé afat mé i shkurtér.

Nése nuk respektohet afati i dhéné nga Agjencia né
shkresén paralajméruese, duhet filluar procedura
kundérvajtése e paraparé me ligj. Sipas paragrafit 8 dhe
9 té nenit 18 té Ligjit pér parandalimin e konfiliktit té in-
teresit, né rast se personi zyrtar i larté vazhdon té kryej
aktivitete apo funksione té papajtueshme sipas kétij ligji,
pavarésisht nga paralajmérimi i Agjencisé, atéheré Agjen-
cia i kérkon institucionit ku zyrtari i larté ushtron funksionin
qétéfillojé procedurén pér shkarkimin e tij. Organi kompe-
tent ku personi zyrtar i larté vazhdon té kryej njé aktivitet
ose funksion te papajtueshém me kété ligj, duhet té fillojé
procedurén pér shkarkimin nga funksioni sipas kérkesés
Sé Agjencisé.



Rasti: Flamur Keqa

Rasti: Bajram Mustafa

Rast i dyshuar per konflikt té interesit né sferén pub-
lik-publik, &shté ai i Flamur Keqgés, i punésuar si drejtor
né MTI (edhe pse i supenduar, mirépo mund té higet sus-
pendimi né ¢do kohé) dhe anétar i bordit né KEK. Edhe
pse ushtrimi i kétyre dy funksioneve nuk mund té kon-
siderohen konflikt i interesit né bazé té Ligjit pér paran-
dalimin e konfliktit té interesit né ushtrimin e funksionit
publik, pranimi i pagesés pér mbledhje té bordit si lloj
meditje, éshté né kundérshtim me nenin 15 pika 2 e ligjit.
AKK pérmes vendimit pér mbyllje té rastit pér mungesé
provash, pikérisht bazohet pér mos-shkelje té kétij neni,
e gérealisht éshté e kundérta, sepse neni 15 pika 2 thoté
“.Zyrtariilarté né cilésiné e anétarit té organit drejtues té
ndérmarrjes né pronési publike apo shoqérisé aksionare
me proné publike, mirépo nuk ka té drejté kompensimi
me pagé té rregqullt, pérveg té drejtés né kompensimin e
shpenzimeve té udhétimit dhe shpenzimeve tjera té nev-
ojshme,’. Ndérsa zyrtari né fjalé né bazé té vendimit té
AKK-sé&, pranon meditje pér takimet e bordit. Pranimin e
meditjes pér takimet e bordit e béjné pikérisht né shkelje
té ligjit zyrtarin né fjalé dhe kétu AKK ka nxjerré njé ven-
dim kundeérligjor, duke e konstatuar gjendjen si né pajtim
me ligjin.

Rasti: Haki Maxhuni

Dy pozita publike, drejtor i njésisé sé auditimit té brend-
shém né MTI dhe anétar i bordit né ujésjellésin e Mitro-
vicés. Pozitat e zyrtarit né bazé té vendimit t& AKK-sé
konsiderohen si pozita jo vendimmarrése, e realisht té dy
pozitatjané vendimmarrése, sepse drejtori e udhéheq dhe
merr vendime pér departamentin gé udhéheq, gjithashtu
organ vendimmarés né njé kompani publike éshté bordi i
drejtoréve. Referenca ligjore e AKK-sé&, éshté neni 15 pika
2 ku thoté “Zyrtari i larté né cilésiné e anétarit té organit
drejtues té ndérmarrjes né pronési publike apo shogérisé
aksionare me proné publike,nuk ka té drejté kompensimi
me pagé té rregullt, pérveg té drejtés né kompensimin e
shpenzimeve té udhétimit dhe shpenzimeve tjera té nev-
ojshme”. Né vendimin e tillé nuk sgarohet njé&jté siné rastin
Kega nése zyrtari merr meditje pér mbledhjet e bordit
né kompaniné e ujésjellésit Mitrovica apo jo, pér arsye se
pagesa pér anétar té bordit éshté pagesé gé béhet me
meditje e jo mé pagé fikse.

Rrasti mbyllet pér mungesé provash pér konflikt té intere-
sit ndérmijet pozitave té kordinatorit né Trepca dhe anétar
i bordit né ndérmarrjen publike Iber Lepenci. Né vendimin
e AKK-sé vetém konstatohet se mbyllet rasti pér mungesé
provash dhe fare nuk referohet se né bazé té cilés dispozité
ligjore té Ligjit pér parandalimin e konfliktit té interesit
mbéshtetet vendimi. Edhe vendimi siky, ishte i tillé pa refer-
im né Ligjin pér konflikt té interesit edhe pse pozitat e zyrtarit
jané funksione té larta dhe lejojné hapésiré pér dyshime. Té
dy pozitat jané pozita té sferés publike, ndérmarrje publike.

Rasti: Qemajl Mustafa

Me vendim té AKK-sé konstatohet gjendja e konfliktit té
interesit né ushtrimin e funksioinit publik, me ¢’rast Mus-
tafa ushtron funksionin e kryetarit t& Komunés sé Gjilanit
dhe njékohésisht njéri ndér pronarét e kompanisé private
“Frutta Viva”. Sipas vendimit té AKK-sé&, shkresa e paré
paralajméruese éshté béré me datén 15.07.2011, zyrtari
éshté bindur pér situatén e konfliktit té interesit, miré-
po edhe 4 muaj pas paralajmérimit té agjencisé nuk e ka
shmangur situatén e konfliktit té interesit. Pas késaj kohe
agjencia prapé i dérgon njé shkresé tjetér paralajméruese
(shkresa e dyté€), me ¢’'rast kérkon nga zyrtari t& shmangé
konfliktin brenda afatit té dhéné ligjor. Né rastin e tillg, sé
pari nuk dihet fare pér afatin e dhéné nga Agjenica pér
zyrtarin pér ta shmangur konfliktin e interesit, edhe pse
né bazeé té vendimit jané 4 muaj né mes té shkresave dhe
zyrtari nuk e ka shmangur konfliktin e interesit. E dyta né
vendim té Agjencisé thuhet se brenda afatit ligjor, miré-
po ligji askund nuk pérmend afatin se pér sa kohé duhet
zyrtari té bégjé shmangien e konfliktit té interesit, por kjo
ka mbeté né disponibilitet t& Agjencisé gé té vendosé.

COHU! konsideron se pikérisht kétu mund té ndodhé
keqgpérdorimi i afateve té dhéna. Fakti gé ligji nuk
parasheh afate té rregullta dhe strikte pér periudhat e
deklarimit, i jep Agjencisé té drejté né pérdorimin e afat-
eve té ndryshme, varésisht prej zyrtarit. Gjithashtu mos
publikimi, ose mungesa e afatit té dhéné pér shmangie
té konfliktit té interesit né vendimet e Agjencisé krijon
hapésiré pér té dyshuar né kegpérdorim té afateve. Hipo-
tetikisht Agjenica mund té€ lejojé edhe shkeljen e afateve
nga zyrtarét nése nuk e respektojné afatin e dhéné.

n o

KONFLIKTI |
INTERESIT -
MODELE DHE
PERSPEKTIVA
KRAHASUESE

Konflikti i interesit éshté temé brenda
kornizés sé temave gé kané pér géllim luftimin
dhe parandalimin e dukurive antiligjore dhe
antidemokratike né sferén institucionale. Si
i tillé, rregullimi i shmangies sé konfliktit té
interesit pérbén njé nga tri shtyllat themelore
né fushén kundér korrupsionit, paralelisht
me Deklarimin e Pasurisé dhe Konfiskimin e
Pasurisé. Megenése konfliktiiinteresit éshté
shtruar né agjendén legjislative relativisht
vongé, nga perspektiva globale ka laramani
sistemesh dhe rregullimesh duke filluar nga
definimi se ¢faré paraget konfliktiiinteresite
deri te kodifikimi i parandalimit, dénimit dhe
pasojave té ushtrimit té tijnga zyrtarét e larté
publiké. Njé pjesé e miré e legjislacionit gé
rregullon kété fushé, bazohet edhe né aspek-
tet socio-kulturore pérvec atyre normative

edhe né formatin e institucioneve té atyre
shteteve. Pér njé pjesé té vendeve, (Amerika
Latine, Azia, Afrika) céshtja e konfliktit té in-
teresit derivoné éshté konsideruar si ¢céshtje
e etikés personale dhe nuk ka gené e disipli-
nuar me norma ligjore.

Megjithése nuk ka modele unike, né rrafshin
ndérkombétar pérheré e mé shumé vére-
het pérafrimi drejt standardeve unike. Ven-
det e zhvilluara né njézetvjecgarin e fundit i
kané kushtuar réndési té konsiderueshme
pérmirésimit té kétij aspekti. Marré né pérg-
jithési, trendet kryesore né fushén e konfliktit
té interesit né 20 vitet e fundit pérfshijné:



a) Tendencén pér pérkufizime té garta té konf-
liktit té interesit;

b) Nxitien e njé kodi té ri té sjelljes;

C) Pérmirésimindhe thjeshtésimin e standardeve
né ményré gé té gjejné aplikim né shkallé té
gjére;

d) zgjerimin e shkallés sé pérfshirjes sé zyrtaréve
té larté publiké né organet administrative e jo
vetém ato politike;

e) Pérforcimin e monitorimit dhe parandalimit;

f) Kampanja vetédijesimi;

Nése e marrim né pérgjithési, praktika legjislative
ekzistuese né perspektivén globale sugjeron se ka tri
modele té pérgjithshme té kornizés ligjore té konfliktit
té interesit:

a) Qasjet restriktive, té cilat rregullojné,
ndalojné dhe kufizojné njé numér té& madh
¢céshtjesh, kérkojné dhe obligojné zyrtarét
gé té deklarojné pasurité, marrédhéniet dhe
konfliktet e mundshme si dhe ruajné té dre-
jtén pér té ushtruar njé kontroll té ploté dhe
njé monitorim té ploté té konfliktit t& mund-
shém té interesit. Né kété listé futen vendet si
Koreja e Jugut, Polonia, Irlanda, Lituania, Italia,
Kanadaja, Franca etj;

b) Qasjet e Moderuara, té cilat rregullojné,
ndalojné dhe kufizojné njé numeér ¢éshtjesh
por [éné mundésiné pér pérjashtime té caktu-
ara dhe kané mé pak mekanizma té kontrollit
dhe monitorimit; né kété listé jané SHBA-té,
Gjermania, Suedia, etj.

C) Qasjet e Buta, té cilat kryesisht bazohen
mbi vullnetin e liré té zyrtaréve pér té paran-
daluar dhe shmangur konfliktin e interesit si
dhe bazohen né njé numeér té rregulloreve té
brendshme (veté-rregullimeve) dhe veté-sank-
sionimeve. Né kété listé mund té referohen
vendet si Brazili, Australia dhe Zelanda e Re té

cilat kané njé numér té madh agjencish pub-
like ndaj zyrtaréve té sé cilave ka rregulla mé
liberale;

Pérvec klasifikimit té gasjeve pér nga forca sanksio-
nuese e normave, né praktikén legjislative té konflik-
tit té interesit ekziston edhe njé model strukturor gé
ndahet né dy qasje pérfshiré:

a) Qasja e pérgjithshme, sipas sé cilés legjisla-
cioni reflekton vetém pjesét e pérgjithshme té
normave, parandalimeve dhe sanksionimeve
té konfliktit té interesit, praktiké kjo qé zbato-
het né SHBA, Gjermani, Itali, Finlandé&, Suedi,
etj; sidhe

b) Qasja preskriptive (pérshkruese) sipas sé cilés,
legjislacioni reflekton trajtimin e rasteve té
vecanta té konfliktit té interesit duke definu-
ar pérmes rasteve até sé ¢cka paraget konflikti
dhe siduhet parandaluar ai; té cilén e kané njé
pjesé e madhe e vendeve té BE-s&, Kanadaja,
Koreja e Jugut.

Duhet kuptuar gé né disa raste mé té de-
centralizuara té legjislacionit, ka elemente jo
vetém té aspektit publik, por edhe atij civildhe
komercial (Gjermania, Koreja e Jugut);

Njé element tjetér gé duhet marré né konsideraté
né aspektin krahasues, éshté se disa legjislacione
si¢ éshté ai i Koresé sé Jugut, konfliktin e interesit e
sanksionojné dhe e béjné té dénueshém edhe kur nuk
ekziston “quid pro quo” .

Po ashtu éshté me rendési té theksohet se né njé
pjesé konflikti i interesit rregullohet me legjislacion
primar, sekondar dhe me rregullore té brendshme té
institucioneve pérkatése. Megjithése trendi éshté gé
¢do shtet té keté njé legjislacion primar né lidhje me
konfliktin e interesit.

Nga laramania e sistemeve ligjore gé rregullojné konf-

liktin e interesit, mé poshté jané vecuar Koreja e Jugut,
Polonia, Portugalia, Kanadaja, Gjermania.

Vetém pér shkak té konfliktit té
interesit té pa deklaruar, zyrtari
mund té penalizohet deri né 3 vjet
burgim efektiv

4.1. Koreja e Jugut

Koreja e Jugut deri né vitin 2001 ka pasur njé Kod té
Etikés gé ka pasur referenca té parandalimit dhe dénimit
té konfliktit té interesit. Pas vitit 2001, Koreja e Jugut har-
toilegjislacion té ri né shumé fusha pérfshiré até kundér
korrupsionit. Né vitin 2015 u miratua Ligji pér Ndalimin
e Pasurimit té Paligjshém dhe Parandalimit té& Konflikti
té Interesit té Zyrtaréve té Larté Publik. Ky ligj, karak-
terizohet pér zgjerimin e nocionit “zyrtar publik” duke
pérfshiré gjygtarét, shérbyesit civil né nivelin gendror
dhe lokal, si dhe gazetarét, mésuesit e shkollave publike
sidhe drejtuesit dhe mésuesit e shkollave private. Gjyka-
ta Kushtetuese kishte vlierésuar té ligjshme pérfshirjen e
gazetaréve dhe mésuesve duke konsideruar se edhe ata
béjné puné publike apo té interesit publik. Po ashtu me
kéte ligj éshté sanksionuar parimi Quid Pro Quo, sipas
sé cilit pavarésisht nése zyrtariilarté publik ka pérfituar
apo jo né njé situaté qé paraget konflikt té interesit, ai
ndiget penalisht pa gené nevoja gé prokuroria té désh-
mojé anén materiale té pérfitimit. Pra vetém pér shkak
té konfliktit té interesit té pa deklaruar, zyrtari mund té
penalizohet deri né 3 vjet burgim efektiv.

Ligji po ashtu parasheh kufizime monetare té dhuratave,
darkave dhe pérfitimeve legale té zyrtarit nga palé té
tjera. Disa aspekte té kétij ligji lidhen edhe me sektorin
privat dhe korporatat e bizneset private, té cilat pritet
té hartojné kode té etikés té bazuara né kété ligj. Modeli
korean paraget njé model té shtriré nga niveli politik, tek
niveliadministrativ dhe ai publik dhe &shté njé ndér shem-
bujt e parandalimit dhe luftimit té thellé té korrupsionit.

Zyrtari publik me rastin e marrjes sé
detyrés duhet té deklarojé interesat e
tij private ekonomike pér vitin paraprak
dhe vitin pasues né ményre té detajuar
si dhe té déshmojé kontratat e lidhura
para njé viti dhe ato pér té cilat ka
konkurruar nése ka biznes privat.

4.2. Kanadaja

Kanadaja ka njé Ligj pér Konfliktin e Interesit té vitit
2006, té amandamentuar disa herg, i cili rregullon fus-
hén e konflikti té interesit té zyrtaréve té larté pub-
liké, me theks té vecanté ndaj atyre gé kané poste
politike apo jané té eméruar pér té bartur funksione
né emér té Kurorés Mbretérore. Karakteristikat e kétij
Ligji jané té shumta por me theks té vecanté sanksion-
ohen dy aspekte. Sé pari, pérveg provizioneve té pérg-
jithshme té obligimeve té zyrtaréve té larté publiké
pér té shmangur konfliktin e interesit gjaté ushtrimit
té detyrés, ligji pércakton né ményré strikte edhe
kushtet e punésimit té zyrtarit publik pas Iénies sé
detyrés publike. Kjo pjesé e bén ligjin kanadez ndér mé
té ashprit nga perspektiva krahasuese. Aspekti i dyté
pérfshiné ndalimin e konflikti té interesit né aspektin
e punésimit té ¢do zyrtari partiak mes vete, anétaréve
té familjeve té tyre, apo edhe shokéve té tyre. Zyrtari
publik me rastin e marrjes sé detyrés duhet té deklaro-
jé interesat e tij private ekonomike pér vitin paraprak
dhe vitin pasues né ményré té detajuar si dhe té désh-
mojé kontratat e lidhura para njé viti dhe ato pér té
cilat ka konkurruar nése ka biznes privat. Ministrat e
geverisé po ashtu e kané rreptésisht té ndaluar gé té
punésojné apo ndikojné né punésimin e ndonjé prej
familjaréve, shokéve apo té aférméve té ndonjé min-
istri tjetér té kabinetit geveritar. Po ashtu, ligji kanadez
ndalon rreptésisht zyrtarin publik pérderisa éshté duke
ushtruar detyrén, gé té luajé ¢farédo roli né ngritjen e
fondeve pér partiné e tij.



Zyrtarét publik e kané té ndaluar
té ushtrojné ¢farédo veprimtarie té
jashtme dytésore

4.3. Polonia

Polonia ¢éshtjen e konfliktit té interesit e ka té rregul-
luar né disa ligje ndérlidhése. Karakteristika themelore
gé e dallon sistemin polak té parandalimit té konfliktit
té interesit lidhet me pérfshirjen né deklarim té konf-
liktit t&é mundshém té interesit dhe parandalimit té tij,
tété gjithé zyrtaréve té larté publiké né nivelin gendror
dhe lokal gé marrin pjesé né ¢farédo cilésie zyrtare
né procesin e tenderimit dhe prokurimit publik. Kjo
paraget karakteristiken dalluese té sistemin polak.

4.4 Italia

Né vitin 1957 Italia ka véné né zbatim Kodin pérmes sé
cilit éshté zbatuar politika shtetérore e “ekskluzivitetit
té shérbimit publik” gé ndalon ¢do zyrtar publik té
ushtrojé ¢cfarédo veprimtarie té jashtme dytésore. Kjo
éshté karakteristika dalluese e modelit Italian.

4.5. Portugalia

Karakteristika dalluese e modelit portugez té Lig-
jit té konfliktit té interesit lidhet me faktin se i njéjti
shtrihet deri né nivelin lokal, duke u pamundésuar
asamblistéve dhe pérfagésuesve té nivelit lokal té
mbajné detyra publike né ¢farédo bordi, ndérmarrje
shtetérore si puné dytésore, si dhe ndalojné ¢do
lloj aktiviteti té& prokurimit t& kompanive té tyre apo
té aférmve té tyre me komunat né té cilat ata jané
zgjedhur si pérfagésues.

Konkluzione té pérgjithshme:

e Njé element gé duhet pasur né konsideraté éshté

edhe ¢éshtja e monitorimit. Shumica prej vendeve
gé kané ndryshuar legjislacionin sé paku né 10 vitet
e fundit, jané fokusuar né themelimin e organeve
té pavarura shtetérore gé do té marrin pérsipér
monitorimin e zbatimit té legjislacionit mbi konfliktin
e interesit, duke e paré si té vetmen mundési pér
té ndikuar né zbatimin e legjislacionit té késaj fushe.
Megjithaté, njé pjesé e madhe e vendeve, pérfshire
edhe ato té BE-sé si Gjermania, Britania, Polonia, e
tjera nuk kané ndonjé organ gendror gé mbikéqyré
zbatimin e ligjeve té késaj fushe.

e Qasjet holistike: Finlanda paraget njé shembull ku

konfliktiiinteresit konsiderohet si¢céshtje e brendshme
e imazhit dhe ndérgjegjes sé individit gé bart postine
zyrtarit, dhe njé numér rregullimesh ligjore e admin-
istrative kané né fokus edukimin e zyrtarit mé shumé
sesa sanksionimin e konflikti té interesit;

e Né boté ka sisteme gé pérfshijné né masé té mad-

he zyrtarét politiké dhe ata gé emérohen pér pozita
drejtuese, pastaj sisteme gé pérfshijné zyrtarét poli-
tiké dhe shérbyesit civil, si dhe sisteme gé pérfshijné
zyrtarét politiké, shérbyesit civilé dhe administrativé
sidhe “shérbyesit publiké” (rastii Koresg). Megjithaté,
éshté shumé véshtiré té gjesh ndonjé model té kate-
gorizuar me ndarje strikte. Modelet ekzistuese pérg-
jithésishtjané modele té pérziera saipérket shtrirjes
né kategorizimin e zyrtaréve. Po ashtu ka edhe mod-
ele té pérziera sa i pérket shtrirjes né kategorizimin
e pushtetit gendror dhe lokal;

e Né teori, njinet sistemi australian si njé sistemibazuar

né edukim etik né vend se té sanksionohen procedu-
rat komplekse té parandalimit té& konflikt té intere-
sit. Pastaj ai kanadez i cili éshté sistem parandalues.
Modeli francez i cili éshté parandalues pérmes rreg-
ulloreve gé rishikohen shpesh.

e Né teori ka po ashtu klasifikime té legjislacionit mbi

konfliktin e interesit gé pérfshijné vetém degén
ekzekutive té pushtetit sic referohet kryesisht
SHBA-ja. Pastaj modele té legjislacionit gé pérfshijné
ekzekutivin, legjislativin dhe gjygésorin sidhe modele
té tjera gé pér kéto tre degé shkojné jo vetém né
nivelin gendror por edhe né até lokal.

PERFUNDIME DHE
REKOMANDIME

& PER DRAFTLIGJIN PER
PARANDALIMIN E KONFLIKTIT
TE INTERESIT NE USHTRIMIN E
FUNKSIONIT PUBLIK

Draftligji aktual i propozuar pér parandalimin e konf-
liktit té interesit, nése krahasohet me disa prej legjis-
lacioneve té referuara kétu, jep pérshtypjen se i njéjti
adreson kryesisht konfliktin e interesit si proces aktual,
por ka pak referencé té konfliktet té interesit né dukje
si dhe konfliktit potencial té interesit.

@ Draftligji pér parandalimin e konfliktit té interesit né
ushtrimin e funksionit publik , prapé si t& meté krye-
sore ka mungesén e kategorizimit té konfliktit té in-
teresit sipas niveleve/pozitave té ndryshme té zyr-
taréve publiké. Ligji, edhe pse parasheh disa parime
té pérgjithshme rreth té drejtave dhe pérgjegjésive
pér zyrtarét publiké, kété e béné duke i futur té gjitha
nivelet e zyrtaréve né njé kategori.

COHU! konsideron se kjo sjellé pasojén e mos imple-
mentimit té disa dispozitave ligjore; p.sh. te nenit 23
pika 2 “Pér shkelje té detyrimeve té pércaktuara né
paragrafin 1° té kétij neni, gjykata mund té shqgiptojé
ndaj zyrtarit apo drejtuesit té institucionit, pérveg
dénimit me gjobé, edhe masén mbrojtése té ndalimit
té ushtrimit té funksionit publik me kohézgjatje prej
gjashté (6) muaj deri né dy (2) vjet.”

5 Cdo shkelje e detyrimeve té pércaktuara né kéteé ligj e gé nuk pérbén vepér
penale sipas Kodit Penal té Republikés sé& Kosovés, paraget kundérvajtje dhe
dénohet me gjobé si mé poshté:

® 16

Ne konsiderojmé se gjykata nuk mund té vendosé
masén e ndalimit té ushtrimit té funksionit publik, pér
kundérvajtje: pér presidentin, kryeministrin, ministrat
dhe deputetét. Kjo dispozité ligjore éshté né kundér-
shtim edhe me Kushtetutén e vendit dhe Ligjit pér zg-
jedhje dhe njé séré dokumentesh té tjera ligjore.

@ Sie meté tjetér kryesore e ligjit éshté edhe mungesa
e “fshehjes sé konfliktit té interesit” apo refuzimit
té deklarimit té konfliktit té interesit”, si shkelje té
ligjit dhe detyrave té zyrtarit. Kjo pér faktin se kéto dy
kategori juridike, nuk jané té pérfshira né Kodin Penal
té Kosovés si vepra penale.

® Neni 3 pika 1.3 té ndryshohet dhe té vendosen té
gjitha funksionet publike gé duhet té konsiderohen se
mund té gjinden né situata té konfliktit té interesit.

® Neni 3 pika 1.10 pérfitimi i padrejté: Dispozita e tillé
ligjore nuk ka fare sgarim se ¢ka konsiderohet pérfi-
tim i padrejté. COHU! konsideron se né rastin e tillg,
ekziston nevoja pér sgarim se ¢cka nénkupton pérfitimi
i padrejté.

® Neni 7 pika 3 Personi gé ofron informata té bazuara
pér rastet e konfliktit té interesit gézon mbrojtje né pa-
Jjtim me ligjin. Né rastin e till&, ligji nuk ka fare dispozita
qé flasin pér mbrojtjen e zyrtaréve gé ofrojné informata



té bazuara pér konflikt té interesit. Andaj né keté dis-
pozité ligjore duhet specifikuar se cilat jané té drejtat
gé i ofrohen informatorit si masé mbrojtése.

® Neni 8 pika 1 “Me marrjen e detyrés dhe gjaté ush-
trimit té saj, zyrtari ka pér detyré té parandalojé dhe
té zgjidhé veté né ményrén mé efektive té mundshme,
¢do situaté té konfliktit ndérmjet interesave té tij pub-
like dhe private”.

Kétu, nuk parashihet se sa éshté afati ligjor, brenda té
cilit zyrtariilarté éshté i obliguar ta parandalojé konfliktin
e interesit, si dhe nuk sgarohet se ¢cka nénkuptohet me
ményrén mé efektive t& mundshme. Po ashtu, né piken
3 té kétij neni, parashihet qé: “Cdo udhéheqés dhe insti-
tucion udhéheqés duhet té& marré té gjitha masat e nevo-
Jjshme pér té parandaluar dhe zgjidhur rastet e konfliktit té
interesit”, pérderisa askund nuk caktohen se cilat jané ma-
sat e nevojshme gé udhéheqgési obligohet t'i ndérmarré.

® Neni 12 pika 1 veg¢ funksioneve té pérmendura,
COHU! konsideron se duhet pérmendur edhe funksioni
i ndérmjetésuesit.

® Neni 15 pika 3, afati kohor i bartjes sé té drejtave
né udhéhegje té ndérmarrjes éshté caktuar 30 dité.

COHU! konsideron se: e para, duhet té caktohet a jané
30 dité kalendarike apo dité pune, sepse kjo mund té
keqginterpretohet dhe keqpérdoret, sidhe e dyta, afati
i tillé duhet té shkurtohet né maksimum 5 ose 10 dité.

® Neni 16 pika 1 Nése ekziston tentimi i ndikimit né
vullnetin e tij, zyrtari duhet ta lajmérojé me shkrim dhe
té konsultohet me udhéheqésin apo institucionin ud-
héheqés té organit qé e ka zgjedhur apo eméruar né
ményré qé té ménjanohet ¢do ndikim né vullnetin e tij.

Né kété piké nuk sgarohet nése tentimi i ndikimit né
vullnetin e zyrtarit mund té ushtrohet nga veté ud-
héhegési, dhe né njé situaté té tillé hipotetike ké duhet
ta lajmérojé zyrtari me shkrim pér tentim ndikimi né
vullnetin e tij. Pika 4 “Nése konstatohet se votimi dhe
vendimi éshté né kundérshtim me vullnetin e zyrtarit,
ai duhet té shpallet i paviefshém nga institucioni ku
éshté nxjerré” Edhe né kété piké nuk sqarohet se ¢cka
mund té ndodhé né situatén né té cilén vendimi mund
té jeté marré dhe ekzekutuar, simund té shpalleti pav-
lefshém ky vendim?

® Neni 22 pika 2 Inicimi i procedurés pér konflikt té
interesit né Agjenci nuk mund té fillojé né qofté se kané
kaluar dy (2) vite nga data e kryerjes sé veprimit, pérvec
kur parashihet ndryshe me ligj.

Konsiderojmé se kjo piké duhet té largohet pérfundi-
misht, sepse lejon parashkrimin ose vjetérsimin e ras-
teve té konfliktit té interesit. Kjo nénkupton njé amnisti
pér shkelésit e kétij ligji dhe situata kur géllimisht zyr-
tarét kané lejuar situata té konfliktit té interesit, dhe
pér kéto raste éshté kuptuar pas dy viteve, ky rast nuk
mund té iniciohet pér shkak té parashkrimit....

® Neni 23 sanksionet...COHU! konsideron se té gjitha
sanksionet duhet té rriten mé shumé, pér shkak se
shumé zyrtaré do té lejonin situata té konfliktit té
interesit, dhe me gjithé déshiré do té paguanin gjobat
e parapara si p.sh. 1,500 euro.

Draftligji pér parandalimin e konfliktit
té interesit né ushtrimin e funksionit
publik, prapé si té meté kryesore ka
mungesén e kategorizimit té konfliktit
té interesit sipas niveleve/pozitave té
ndryshme té zyrtaréve publiké. Ligji,
edhe pse parasheh disa parime té
pérgjithshme rreth té drejtave dhe
pPérgjegjésive pér zyrtarét publikg, keté
e béné duke i futur té gjitha nivelet e
zyrtaréve né njé kategori.

